
BO‘LAJAK MUTAXASSISLARNING KASBIY-PSIXOLOGIK 

TAYYORGARLIGINING O’ZIGA XOS XUSUSIYATLARI 

 

Ergasheva G.S., TDPU dotsenti, p.f.d. (DSc) 

Saidova K., TDPU magistri 

Fayzidinova M., Qo‘qon DPI talabasi 

 

Bo‘lajak mutaxassislarning kasbiy-psixologik tayyorgarligining o’ziga xos 

xususiyatlari, psixologik tayyorgarligi asosiy komponentlari bayon qilinadi.  

Tayanch so’lar: mutaxassis,  kasbiy-psixologik tayyorgarlik, component, psixologik 

texnika, axloqiy-psixologik tayyorgarlik. 

Описаны особенности профессионально-психологической подготовки будущих 

специалистов, основные компоненты психологической подготовки. 

Ключевые слова: специалист, профессионально-психологический тренинг, 

компонент, психологическая методика, морально-психологический тренинг. 

The features of professional and psychological training of future specialists, the main 

components of psychological training are described. 

Key words: specialist, professional psychological training, component, 

psychological technique, moral and psychological training. 

 

Har qanday mutaxassisning kasbiy faoliyati (yuqori darajadagi mutaxassislik bilim, 

ko‘nikma, malakaga ega bo‘lsa ham)  psixologik bilimlarni egallashni talab etadi. Ta’lim 

tizimida shaxs tarbiyasi, sub’ektning o‘quv va kasbiy faoliyatga tayyorgarligini 

shakllantirish,  ta’lim jarayoniga yangi pedagogik va innovatsion texnologiyalarni joriy 

etish o‘quv-tarbiya jarayonini sifatli psixologik ta’minotisiz amalga oshirib bo‘lmaydi.  

Kasbiy faoliyatda samarali natijalarga erishish uchun psixologiya asoslariga tayangan holda 

shaxsiy munosabatlarni yo‘lga qo‘yish, shaxslararo munosabatlarni amalga oshirish lozim 

[1, 59-b; 2, 392-b; 3, 53-b.]. 

Bo‘lajak mutaxassisning psixologik tayyorgarligi kasbiy yetuklikning muhim tarkibiy 

qismi hisoblanadi.  Uning asosiy maqsadi – yaxlit shaxsiy ta’limning tizimli komponenti sifatida 

bo‘lajak mutaxassisning psixologik madaniyatini shakllantirishdan iborat [1, 6-b.].  

Shaxsning psixologik madaniyati ta’limning murakkab tizimi sifatida  o‘zida o‘zaro 

bog‘langan uchta komponentni: intellektual (kognitiv), regulyativ-amaliy (axloqiy) va  

mohiyatli-qadrli (ma’naviy-axloqiy) mujassamlashtiradi [4, 60-b.]. 

Quyida bo‘lajak mutaxassislarni psixologik tayyorgarligi asosiy komponentlariga 

to‘xtalib o‘tamiz (1-rasm). 

1-rasm. Bo‘lajak mutaxassislarni psixologik tayyorgarligi asosiy komponentlari. 

 

1. Umumiy psixologik tayyorgarlik o‘zida  psixologik bilimlar tizimini qamrab oladi.  

Ilmiy psixologik tafakkur kasbiy vazifalarni hal etish jarayonida shakllanadi.  Shuning uchun 

o‘quv mashg‘ulotlarida  talabalar mustaqil ishlarini tashkillashtirish asosida zarur aqliy faoliyatni 

va tasavvurlarni tuzatish va to‘g‘rilab, to‘ldirib borishga  yo‘naltirish, o‘quv topshiriqlari  

tizimini ishlab chiqish zarur.  

2. Psixologik texnika, o‘zida psixologik ko‘nikma, malaka, faoliyat, uslub va qoidalar 

yig‘indisini taqdim etib, kasbiy faoliyatda yuqori psixologik natijalarga erishishni ta’minlaydi. 

Psixologik texnika o‘zida  har bir insonga xos (so‘z, intonatsiya, mimika, holat, yurishi, kiyimi)   

xususiyatlarni ifodalaydi. Ushbu komponent aniq mehnat faoliyati sharoitida  insonlar bilan 

ishlash talab qilinadigan turli ko‘nikma, malaka va uslublarni qamrab oladi.  

3. Mutaxassislarni axloqiy-psixologik tayyorgarligi o‘zida ma’naviy bilimlar, e’tiqod, 

ishda (o‘qishda) yuqori axloqiy xulq odatlari, kasbiy ma’naviy-psixologik va qadriy 

munosabalar; muhim ahamiyatga ega bo‘lgan  kasbiy axloqiy-psixologik sifatlar: 

mehnatsevarlik, javobgarlik, huquqiy yetuklik, kasbiy burchga sodiqlik, hamkorlikka tayyorlik, 

ziddiyatga bormaslik, o‘ziga talabchanlik va boshqalarni mujassamlashtiradi.  

4. Mutaxassisning kasbiy-psixologik tayyorgarligi.  Mazkur komponent o‘zida  

mehnatda, mehnat jamoasida o‘ziga xos psixologik bilimlarga ega bo‘lish, ish jarayoni bilan 

bog‘liq turli vaziyatlarda psixologik jihatlarga e’tibor qaratish, uning ahamiyatini baholay olish, 

mehnat samaradorligini orttirish yo‘llarini ishlab chiqishni o‘rganish; psixologik usullar va 

faoliyatni tanlay olish qobiliyati,   kasbiy nostandart va tipovoy vazifalarni hal etish 

samaradorligini orttirish; o‘z shaxsini kasbiy rivojlantirish yo‘llarini psixologik yo‘l bilan 

aniqlash ko‘nikmalarini egallashni  qamrab oladi [5, 42-b.].   

Oliy ta’lim muassasalarida pedagogik kadrlar tayyorlash tizimining muhim yo‘nalishi 

o‘qituvchilar tayyorlashning psixologik mazmun va shakllarini takomillashtirishdan iborat. 

O‘qituvchi nafaqat fanga oid vazifalarni hal etishi, kasbiy o‘qitishi, balki  bo‘lajak 

mutaxassislarni intellektual, ijtimoiy va shaxsiy rivojlantirish texnologiyalarini egallashi, 

muvofiq kompetensiyalarni egallashga tayyorlashi lozim. O‘quv jarayonida  o‘qitishning faol 

shakllari: psixologik treninglar, ishchan va rolli o‘yinlar, laboratoriya amaliyotlarini va 

boshqalarni qo‘llash zarur.  

KOMPETENTLI-YO’NALTIRILGAN TOPSHIRIQLAR(KYT)NING METODIK 

JIHATDAN QO’LLANILISHI 

Ergasheva G.S., TDPU dotsenti, p.f.d. (DSc) 

Sarimsoqova S. M., Farg’ona viloyati Beshariq tumanidagi 23-umumiy o’rta ta’lim 

maktabi biologiya fani o’qituvchisi 

 

Maqolada ta’limda kompetentli-yo’naltirilgan topshiriqlar(KYT)ning mazmuni, metodik 

jihatdan qo’llanilishiga oid metodik tavsiyalar yoritilgan. 

Tayanch so’zlar: ta’lim, kompetensiya, kompetentli-yo’naltirilgan topshiriqlar, bilim, 

ko'nikma, malaka. 

В статье раскрыто содержание компетентностно-ориентированного задания (КОЗ) 

в образовании, методические рекомендации по его применению. 

Ключевые слова: образование, компетенция, компетентностно-ориентированные 

задачи, знания, умения, квалификации. 

The article discloses the content of the competence-oriented task (COT) in education, 

methodological recommendations for its application. 

Key words: education, competence, competence-oriented tasks, knowledge, skills, 

qualifications. 

 

Ta'limda yangi standartlarga o'tishning asosiy sababi maktab bitiruvchilari  

kompetensiyasi shakllanganlik darajasining past ekanligidir. Kompetensiya ̶ bu to'plangan 

bilimlarni amalda kundalik hayotda qo'llash qobiliyati sanaladi.  Ta'limning asosiy vazifasi 

aynan shu kompetensiyalarni rivojlantirishdan iborat. Ushbu maqsadni amalga oshirishning 

samarali yo’llaridan biri ta’lim jarayonida kompetentli-yo’naltirilgan topshiriqlardan foydalanish 

hisoblanadi. Kompetentli-yo’naltirilgan topshiriqlar (KYT)dan foydalanish darsning an'anaviy 

shaklda tashkil etishdan, o’quvchilarning universal o’quv faoliyatlarini tashkil etishga hissa 

qo'shadi; o’quvchilarga yangi, o'quvchilar uchun notanish, kutilmagan fanlararo vaziyatlarda 

o’zlashtirgan bilim, ko'nikma va malakalarni qo'llash uchun sharoit yaratadi; va natijada 

o'quvchilar tomonidan hayotiy topshiriqlarni hal qilish tajribasini egallashga hissa qo'shadi. 

 Kompetentli-yo'naltirilgan topshriqlar to'plami  ̶ bu umumiy kompetensiyalarni 

shakllantirish va baholash uchun o'quv-uslubiy birlashma tomonidan shakllantiriladigan hamda 

biologiya fani mazmunini o'zlashtirish jarayonida o'quvchilarning umumiy kompetensiyalarini 

shakllantirishga xizmat qiladigan manbadir.  

Kompetentli-yo'naltirilgan topshriqlardan qanday foydalanish mumkin? 

Kompetentli-yo'naltirilgan topshriqlarni metodik jihatdan qo’llanish doirasi juda keng. 

